
G İ R İ Ş
[image: imagesıı]
   Konstitusiya latınca “constitutio” sözündən olub mənası “quruluş”, “təsisat qurmaq” və “təsis etmək” mənasında işlədilir. Bu söz ilk dəfə Qədim Romada imperator dekretlərindən birisinin adı kimi işlənmiş və konstitusiya sözü buradan meydana gəlmişdir. Orta əsrlərdə Avropada feodal-zadəgan imtiyazlarını nəzərdə tutan aktlar da sözün hərfi mənasına uyğun olaraq bu cür adlandırılmışdır. Lakin nə antik dünyada, nə də orta əsrlərdə konstitusiyanın müasir anlamı olmamışdır, o dövrlərdə bütün cari hüquq yaratma fəaliyyətinin hüquqi bazası ola biləcək əsas qanunlarda yox idi. 
   Dünyada ilk yazılı konstitusiya 1787-ci ildə ABŞ-də, Avropada isə ilk yazılı konstitusiya 1789-cu ildə Fransada qəbul olunmuşdur.
Azərbaycanda, Konstitusiya quruculuğu tariximizdə 1918-ci il mayın 28-də AXC-nin yarandığını elan edən “İstiqlal bəyannaməsi” konstitusiya xarakteri daşıyan ilk hüquqi sənəd olmuşdur. 
Hüquqi dövlətin ən əsas, ən yüksək, ən ali qanunu konstitusiyadır.  O, dövlətin bütün qanunvericilik aktlarının əsasında durur. Ən mühüm şəkildə konstitusiya –ali hüquqi qüvvəyə malik, bir tərəfdən insan və cəmiyyət, digər tərəfdən insan və dövlət arasında münasibətlərin, dövlətin özünün təşkilinin əsaslarını tənzimləyən hüquq normaları sistemidir. Bu normalar bir, yaxud bir neçə normativ aktlarda –əsas qanunlarda cəmləşə bilər, həmçinin adi qanunların qeyri-müəyyən çoxluğunda, məhkəmə presedentlərində  və konstitusiya adətlərində ola bilər. Onda dövlət həyatının və ictimai həyatın hüquqi prinsiplərini ifadəsini tapıb. Konstitusiya cəmiyyətin ümumi hüquqi modelidir ki, buna da bütün cari qanunvericilik uyğun olmalıdır. Dövlətin heç bir hüquqi aktı konstitusiyaya zidd olmamalıdır. 
Müasir dövlətlərin əksəriyyətinin konstitusiyası var. Konstitusiya quruluşun insanların və vətəndaşların hüquq və azadlıqlarına əməl olunmasına yönəldilmiş elə bir qaydadır ki, burada dövlət konstitusiyaya uyğun fəaliyyət göstərir. Hər bir ölkənin konstitusiya quruluşunun özünəməxsus xüsusiyyətləri vardır. Konstitusiya elə xüsusiyyətlərə malikdir ki, bunlar başqa qanunlarda olmur. Bu, hər şeydən əvvəl konstitusiya quruluşunu müəyyən edən əsas ünsürlərlə bağlıdır. Bizim ölkəmizin də konstitusiya quruluşuna malik olduğundan, müəyyən ünsürlərə malikdir. Bu ünsürlərə aşağıdakıları aid etmək olar:   
· Konstitusiyanın aliliyi;
· xalq hakimiyyəti;
· xalqın suverenliyi;
· sosial və dünyəvi dövlət prinsipləri;
· azad iqtisadiyyat və iqtisadi həyatın müxtəlifliyi;
· şəxsiyyətin hüquqi statusunun əsasları;
· hakimiyyətin bölünməsi;
· siyasi və ideoloji plüralizm;
· yerli özünüidarəetmənin təşkili;
· respublika idarəçilik forması;
· mülkiyyətin müxtəlif formalarının müdafiəsi.
   Normasından asılı olaraq konstitusiyaların iki növü mövcuddur: yazılı və şifahi. Şifahi konstitusiyalara Böyük Britaniyanın, Yeni Zelandiyanın, Mərakeşin konstitusiyaları misal ola bilər. Şifahi konstitusiya müxtəlif qanunların, məhkəmə presidentlərinin, adətlərin məcmusundan ibarət olur. Buraya adətlər daxil olur və konstitusiya şifahi xarakter daşıyır.
   Müasir elmdə  “Konstitusiya” termini iki mənada işlədilir:
      1. Faktiki Konstitusiya;
      2. Hüquqi Konstitusiya.
   Faktiki konstitusiya Azərbaycan Respublikasında ictimai quruluşun faktiki əsaslarını və şəxsiyyətin həqiqi real vəziyyətini ifadə edir. Faktiki konstitusiya cəmiyyətdəki real münasibətləri əks etdirir. Bu münasibətlər müəyyən sənədlərdə ifadə olunaraq hüquq normaları ilə tənzimlənir.
Hüquqi konstitusiyalar ali hüquqi qüvvəsi olan, xüsusi qaydada qəbul edilən və dəyişdirilən, sosial-iqtisadi qruluşun, siyasi sistemin, şəxsiyyətin hüquqi statusunun, cəmiyyətin mənəvi həyatının əsaslarını az və ya çox dərəcədə tənzim edən, yəni xüsusi obyekti olan sənəddir, əsas qanundur. 
   Faktiki və hüquqi konstitusiyaların nisbət dinamikası mürəkkəbdir. Hüquqi konstitusiyanın mahiyyəti, onun məzmunu faktiki konstitusiya ilə cəmiyyətin və dövlətin inkişafının müxtəlif mərhələlərində sosial-iqtisadi və ictimai prosesdə müəyyən olunur. Konstitusiya Azərbaycan Respublikasının Əsas Qanunudur. Ona görə ki, hüquqi konstitusiyada ifadə olunan normalar real həyatda dövlət hakimiyyətinin həyata keçirilməsi ilə bağlı yaranan ictimai münasibətlərin daha vacib və zəruri sahəsini qaydaya və nizama salır.
   Azərbaycan Respublikasının Konstitusiyası dövlətin Əsas Qanunu olması ilə bərabər yüksək hüquqi qüvvəyə malikdir. Maddi mənada konstitusiyanın ali hüquqi qüvvəsi ondadır ki, digər normativ hüquqi aktlar mahiyyət etibarilə konstitusiyanın normalarına uyğun olmalıdır. Buna görə də həm qanunlar, həm də qanunqüvvəli sənədlər kontitusiyaya uyğun gəlməli, ona zidd olmamalıdır.
   Azərbaycan Respublikası Konstitusiyasının 147-ci maddəsinə görə Konstitusiya ən yüksək və birbaşa hüquqi qüvvəyə malikdir. Bu o deməkdir ki, heç bir akt konstitusiyaya zidd ola bilməz və kontitusion müddəalar birbaşa praktikada tətbiq edilir. Konstitusiyanın əsas normaları birbaşa tətbiq olunma imkanına malikdir.
[bookmark: _GoBack]   Azərbaycan Respublikasının Konstitusiyası suverenliyi, müstəqilliyi və dövlət hakimiyyətinin aliliyini təsbit edən hüquqi təsis sənədidir. O, konstitusiya quruluşunun sistemli baxışına əsas verir, dövlət institutları sistemində balans yaradır, konstitusiya quruluşunun sabitliyini təmin edir.
   Azərbaycan Respublikasının Konstitusiyası dedikdə, Azərbaycan respublikasının əsas qanunu sayılan, ali hüquqi qüvvəsi olan xüsusi qaydada qəbul edilən və dəyişdirilən elə bir sənəd başa düşülür ki, bu sənəd sosial-iqtisadi quruluşun,siyasi sistemin və cəmiyyətin mənəvi həyatının əsaslarını,vətəndaşların (şəxsiyyətini)  hüquqi vəziyyətini, dövlət quruluşunu və idarəetmə formasını, dövlət hakimiyyəti orqanlarını müəyyən edir.
   Konstitusiyanın özünəməxsus xüsusiyyətləri aşağıdakılardan ibarətdir:
1) Konstitusiyanın xalq tərəfindən qəbul edilməsi. Qəbul edilmə qaydasına görə konstitusiyalar bəxş edilmiş və referendumla qəbul olunmuş konstitusiyalara bölünür. Azərbaycan Konstitusiyası referendum yolu ilə Azərbaycan xalqı tərəfindən qəbul olunmuşdur. Mütləq monarxiyalarda konstitusiya yuxarıdan bir növ bağışlanır.
2) Konstitusiya Əsas Qanun kimi başqa qanunlardan fərqlənir. Konstitusiya üstün qüvvədə olmaqla ictimai münasibətlərin geniş dairəsini, bütün cəmiyyət üzvlərinin maraqlarını ehtiva edən daha vacib məsələləri həll edir. Konstitusiya dövlətin konstitusiya quruluşunu, insan və vətəndaşların başlıca hüquq, azadlıq və vəzifələrini, dövlətin ictimai-iqtisadi əsaslarını, onun milli ərazi quruluşunu, dövlət hakimiyyəti və yerli özünüidarəetmə sistemini təsbit edir. Konstitusiya normaları dövlət orqanları, siyasi partiyalar, ictimai təşkilatlar, vəzifəli şəxslər və vətəndaşların fəaliyyəti üçün əsasdır. Konstitusiya normaları daha yüksək hüquqi qüvvəyə malikdir.
3) Konstitusiya bütün hüquq sisteminin başlanğıcı kimi hüququn əsas mənbəyidir. Cari qanunvericilik konstitusiyaya əsaslanır və cari qanunvericilikdə konstitusiya müddəaları əsas götürülür.
4) Konstitusiya yüksək hüquqi qüvvəyə malik olan Əsas Qanundur. Konstitusiyanın aliliyi onda təzahür edir ki, bütün qanunlar və dövlət orqanlarının digər aktları onun əsasında və ona uyğun olaraq qəbul edilir.
Konstitusiya ölkənin həyatındakı əhəmiyyəti haqqında məsələ üzrə müxtəlif fikirlər mövcuddur. Keçmişdə kral mütləqiyyəti əleyhinə mübarizə vaxtı, habelə bəzi Şərq ölkələrində indi də demokratiya uğrunda mübarizə ideoloqları volyuntarist konsepsiyalardan çıxış edərək, ölkənin ictimai və dövlət quruluşunun bərqərar edilməsində konstitusiyaya həlledici əhəmiyyət verirlər. Onların fikirincə hər şey hər şey konstitusiyanı yaradanların rəhbər tutduğu ideyalardan asılıdır: əgər “yaxşı” konstitusiya qəbul edilərsə, ictimai quruluş ədalətli olacaqdır.  Əlbəttə, kağız üzərində konstitusiyanın istənilən mətnini yazmaq olar. Lakin həmin mətn sosial-siyasi  şəraitə uyğun gəlməzsə, onda cansız hərflər olaraq qalacaqdır. 
   Müasir elmdə konstitusiya 3 mənada nəzərdən keçirilir: hüquqi sənəd mənasında; siyasi sənəd mənasında; ideoloji sənəd mənasında.
   Hüquqi sənəd kimi onun mahiyyəti yuxarıda konstitusiyanın tərifində qeyd olunmuş keyfiyyətlərdən: onun xüsusi məzmunundan, ali hüquqi qüvvəsindən, cari qanunvericiliyin hüquqi əsası kimi rolundan, onun qəbul edilməsi və dəyişdirilməsinin adi qanunvericilik prosesindən fərqlənən xüsusi qaydası ilə əlaqədar yüksək stabillikdən ibarətdir. Azərbaycan Respublikasının hüquqi sənəd mənasında Konstitusiyası dedikdə, ali hüquqi qüvvəyə malik olan, xüsusi qaydada qəbul edilən və dəyişdirilən, ölkənin sosial-iqtisadi quruluşunun, siyasi sisteminin və s. əsaslarını, şəxsiyyətin hüquqi statusunu müəyyən edən sənəd başa düşülür. Göründüyü kimi, hüquqi sənəd mənasında Konstitusiya hüquqi konstitusiyaya verilən anlayışda nəzərdə tutulan mahiyyəti və keyfiyyətləri əks etdirir. Hüquqi sənəd kimi Konstitusiya elə özünün hüquqi mahiyyətini ifadə edir.
  Siyasi sənəd kimi konstitusiya, ilk növbədə, dövlət hakimiyyəti məsələsi ətrafında qüvvələr nisbətini, cəmiyyətdə gedən siyasi prosesləri tənzim edir, cəmiyyətin inkişaf yolları haqqında proqram müddəaları müxtəlif dərəcədə əks etdirir. Azərbaycan Respublikasının siyasi sənəd mənasında Konstitusiyası dedikdə, cəmiyyətdə siyasi qüvvələrin nisbətini əks etdirən, sosial qüvvələrin bir-birinə münasibətini ifadə edən və siyasi prosesləri nizama salan sənəd başa düşülür. Siyasi sənəd kimi Konstitusiya hüquqi cəhətdən cəmiyyətdəki siyasi qüvvələrin mənafe balansını möhkəmləndirir, cəmiyyətin inkişaf yolları haqqında proqram müddəaları müəyyənləşdirir. Siyasi sənəd kimi Konstitusiya elə onun siyasi-sosial mahiyyətini ifadə edir.
  İdeoloji sənəd kimi konstitusiya cəmiyyətdə hökmran olan və ya onun rəhbər qüvvələri tərəfindən qəbul edilən sosial-siyasi doktrinanı, müəyyən dünyagörünüşünü məcmu şəklində əks etdirir. Bəzən qəbul edilmiş ideologiya haqqında müddəa birbaşa konstitusiyada təsbit olunur.  Azərbaycan Respublikasının ideoloji sənəd mənasında Konstitusiyası dedikdə, plüralizm ideologiyasını tanıyan sənəd başa düşülür. İdeoloji sənəd kimi bizim konstitusiya hər hansı rəsmi, dövlət ideologiyasını, sosial-siyasi doktrinanı qəbul etmir. Respublikamızda hər hansı ideologiyanın rəsmi dövlət ideologiyası kimi əhəmiyyəti yoxdur. Köhnə Sovet konstitusiyaları isə marksizm-leninizmi rəsmi dövlət ideologiyası hesab edirdi. Çin dövlətinin Konstitusiyasında (1982) da marksizm-leninizm rəsmi ideologiya kimi nəzərdə tutulur. Bizim Konstitusiya isə hər hansı bir rəsmi dövlət ideologiyasını tanımır və qəbul etmir.
   Azərbaycan Respublikasının Konstitusiyasının məzmunu bir qayda olaraq iki mənada başa düşülür: hüquqi mənada (hüquqi məzmun); siyasi-sosial mənada (sosial məzmun).
   Konstitusiyanın hüquqi mənada məzmunu (hüquqi məzmunu) dedikdə, onun ibarət olduğu hüquq normalarının məcmusu başa düşülür. Bu normalar tənzim edir:
· İctimai-iqtisadi quruluşun əsaslarını (iqtisadiyyatın təşkilinin, bazar iqtisadiyyatı adı formasını, mülkiyyət formalarını və s. ); 
· Dövlət quruluşunun əsaslarını (idarəetməyə və quruluşuna görə dövlətin formalarını, dövlətin təşkil olunma əsaslarını və s. );
· Cəmiyyətin mənəvi həyatının əsaslarını (din, ailə, təhsil və s. );
· Şəxsiyyətin hüquqi statuslarının əsaslarını, yəni vətəndaşların əsas hüquq və vəzifələrini (mülkiyyət hüquqi, əmək hüququ, əqli mülkiyyət hüququ, vergi ödəmək vəzifəsi və s. ).
   Konstitusiyada ifadə olunan normalar şəxsiyyət, cəmiyyət və dövlət arasındakı qarşılıqlı münasibətləri nizama salır. Bütün ictimai münasibətlər yox, yalnız mühüm və vacib əhəmiyyətə malik olan ictimai münasibətlərin əsasları məhz bu normalarla tənzimlənir. Həmin normalar cəmiyyətdəki əsas ictimai-iqtisadi və siyasi proseslərin tənzimləyicisi kimi çıxış edir.
   Konstitusiyanın siyasi-sosial mənada məzmunu (sosial məzmunu) dedikdə, cəmiyyət və dövlət quruluşunun prinsipial məsələləri barəsində razılığa gəlmiş sosial qüvvələrin nisbətinin və bir-birinə münasibətinin, onların ictimai mənafe balansının Konstitusiyada idarə olunması başa düşülür. Konstitusiyamız müəyyən sinfin və sosial qrupun siyasi hakimiyyətini əks etdirmir. Onda sinfi mənafelər yox, xalq mənafeyi ifadə edilir. Bizim konstitusiya Azərbaycan xalqının yüksək səviyyədə siyasi-hüquqi həmrəyliyini əks etdirən sənəddir. Konstitusiyamızın başlanğıcı aşağıdakı kimi başlayır.
Azərbaycan xalqı özünün çoxəsrlik dövlətçilik ənənələrini davam etdirərək, “Azərbaycan Respublikasının dövlət müstəqilliyi haqqında” Konstitusiya aktında əks olunan prinsipləri əsas götürərək, bütün cəmiyyətin və hər kəsin firavanlığının təmin edilməsini arzulayaraq, ədalətin, azadlığın və təhlükəsizliyin bərqərar edilməsini istəyərək, keçmiş, indiki və gələcək nəsillər qarşısında öz məsuliyyətini anlayaraq, suveren hüququndan istifadə edərək, təntənəli surətdə aşağıdakı niyyətlərini bəyan edir:
- Azərbaycan dövlətinin müstəqilliyini, suverenliyini və ərazi bütövlüyünü qorumaq;
- Konstitusiya çərçivəsində demokratik quruluşa təminat vermək;
- vətəndaş cəmiyyətinin bərqərar edilməsinə nail olmaq;
- xalqın iradəsinin ifadəsi kimi, qanunların aliliyini təmin edən hüquqi, dünyəvi dövlət qurmaq;
- ədalətli iqtisadi və sosial qaydalara uyğun olaraq, hamının layiqli həyat səviyyəsini təmin etmək;
- ümumbəşəri dəyərlərə sadiq olaraq, bütün dünya xalqları ilə dostluq, sülh və əmin-amanlıq şəraitində yaşamaq və bu məqsədlə qarşılıqlı fəaliyyət göstərmək.
Yuxarıda sadalanan ülvi niyyətlərlə ümumxalq sәsvermәsi-referendum yolu ilə bu Konstitusiya qəbul edilir.
   Konstitusiyamız quruluşca bölmələrə, bölmələr fəsillərə, fəsillər isə maddələrə bölünür. Konstitusiyamız 5 bölmə, 12 fəsil və 158 maddədən ibarətdir. Birinci bölmə Konstitusiya quruluşunun əsaslarına (xalq hakimiyyəti və dövlətin əsasları), ikinci vətəndaşların hüquqi statusuna, üçüncü dövlət hakimiyyətinin təşkili və fəaliyyətinə, dördüncü yerli özünü idarəyə, beşinci bölmə isə hüquq və qanun kimi məsələlərə həsr olunur. Konstitusiya keçid müddəaları ilə bitir. Bu müddəalar keçid dövrü üçün nəzərdə tutulmuşdur.
Konstitusiya cəmiyyətdə ümumbəşəri dəyərlər əsasında əldə olunmuş razılığı təsbit edir, cəmiyyət üzvlərində vətəndaşlıq hissi tərbiyə edir. 

“Konstitusiyanın hər bir müddəası xalqın iradəsini ifadə edir”.
                                          H.ƏLİYEV


















Konstitusiya hüququ elminin anlayışı.
Cəmiyyətdə həyat onunla ifadə olunur ki, burada insanlar bir biri ilə bağlıdırlar və öz aralarında müxtəlif məzmunlu qarşılıqlı münasibətlərə malikdirlər. Hətta şəxsi xarakter daşımasından asılı olmayaraq bu münasibətlər ictimai münasibətlərdir. İctimai münasibətlər insan həyatının bütün mərhələlərini əhatə edir. Çox vaxt bu münasibətlər bir-birinə qarışır və müxtəlif formalarda ifadə olunur. Təbiətinə görə hüquqi xarakter daşıdığından bu münasibətlərin müəyyən qisminin hüquq norması ilə nizama salınmasına ehtiyac duyulur. Hüquq normaları ilə nizama salınan ictimai münasibətlər hüquq münasibətlərini təşkil edir. İctimai münasibətlər  inkişaf etdikcə buna uyğun olaraq mövcud ictimai münasiətləri əks etdirən hüquq normaları da dəyişir  və inkişaf edir. Bir sözlə, yeni ictimai münasibətlər yeni hüquq normalarının və hüquq sisteminin əmələ gəlməsinə səbəb olur. Bu normalar bir, yaxud bir neçə normativ aktlarda- əsas qanunlarda cəmləşə bilər, həmçinin adi qanunların qeyri-müəyyən çoxluğunda, məhkəmə presedentlərində və konstitusiya adətlərində ola bilər. Konstitusiya da cəmiyyətin və dövlət quruluşunun əsaslarını müəyyən edən ictimai münasibətləri nizama salır. Bu münasibətlərdə, hər şeydən əvvəl, dövlətin keyfiyyət xarakteristikası: suverenliyi, idarəetmə forması, dövlət quruluşunun forması, dövlət hakimiyyətinin subyektləri, yəni cəmiyyətin siyasi sisteminin fəaliyyətinin ümumi əsasları öz əksini tapmışdır. Konstitusiya normaları ilə bu sahədə də dövlətin fəaliyyətinin əsas prinsipləri müəyyən edilmişdir. Konstitusiyalar demek olar ki bütün hüquq elmlərinin ən əsas mənbəyi kimi çıxış edir. Konstitusiyalar Konstitusiya hüququ elminin ən əsas mənbəsidir. Konstitusiya hüququ milli hüququn aparıcı sahəsi olan, dövlətin quruluşunu, dövlət hakimiyyətini və yerli özünüidarəetmənin təşkilini, insan və dövlət arasında münasibətləri tənzimləyən hüquq normalar sitemidir. Konstitusiya hüququ elmi konstitusiya hüququna aid qanunvericiliyi, başqa sözlə,  konstitusiya hüququ sahəsini öyrənir.
Konstitusiya hüququ öz adını xüsusi hüquqi sənəddən – adətən, rəsmi və ya qeyri-rəsmi əsas qanun adlanan konstitusiyadan götürmüşdür.  Lakin konstitusiya hüququ konstitusiya ilə məhdudlaşmayıb, bir çox hüquqi aktları – parlamentin qəbul etdiyi qanunları, prezidentin fərman və dekrətlərini, hökumətin qərarlarını və ya ordonanslarını, konstitusiya məhkəməsinin və ya konstitusiya şurasının qərarları və s. də əhatə edir. Hər birinin öz tənzimetmə obyekti olan digər hüquq sahələrindən fərqli olaraq, konstitusiya hüququna aid hüquqi aktlar ən əhəmiyyətli, mühüm ictimai münasibətləri: şəxsiyyətin, kollektivin, dövlətin, cəmiyyətin özünün həyatının əsaslarını tənzim edir. Konstitusiya hüququ həmin münasibətləri cəmiyyətin, insan həyatının və kollektivlərin özünütənzimetmənin müəyyən sahələrinə toxunmadan, hüquqi tənzimləmənin mümkün olduğu həddə tənzimləyir.  
Hazırda dünyanın iki yüzdən artıq suveren dövlət vardır və onlardan hər biri öz konstitusiya-hüquqi inkişaf xüsusiyyətlərinə malikdir. Lakin bu, bütün ölkələr, o cümlədən Azərbaycan Respublikası, hətta müxtəlif ölkə qrupları üçün səciyyəvi olan ümumi cəhətləri olmaması kimi başa düşülməlidir.
1990-cı illərin ikinci yarısından başlayaraq yeni Azərbaycan konstitusiya hüququ elmi yaranmağa başlayır ki, onun da əsasında konstitusiya hüquqi dəyərlər, cəmiyyətin siyasi təşkili sistemi kimi konstitusiya doktirinası dayanır. Uzun müddət Azərbaycanın da daxil olduğu Sovetlər Birliyi məkanında dominantlıq etmiş dövlət etatist hüququndan konstitusiya hüququna keçid başlayır.
Hüquq elmi sosial siyasi-elmdir. Bu baxımdan hüquq elminin bir sıra başqa sahələri kimi konstitusiya hüququ elmi də insanların həyatına, sosial reallıqlara aid hadisələri öyrənir.Konstitusiya hüququ elmi hüquqi reallığı öyrənir. Konstitusiya hüququ elmi konstitusiya hüquq normalarının hazırlanmasını, onun xüsusiyyətlərini, normanın özü ilə tətbiqi arasındakı asılılığı, konstitusiya hüququnun tətbiqi praktikasını, qanunvericilik, icra və məhkəmə orqanlarını və onların qarşılıqlı münasibətini öyrənir.  Konstitusiya hüququ sahə elmlərinə aiddir.  Sahə elmləri birbaşa pozitiv hüquqla bağlıdır. Bu elmlər qanunvericiliyin müəyyən sahəsini öyrənir. Sahə elmlər digər hüquq elmlərinə nisbətən daha əvvəl meydana gəlmişdir. Konstitusiya hüququ 3 aspektde baxılan çoxplanlı kateqoriyadır.
1. milli hüquq sahəsi;
2.  Konstitusiya hüquq normalarını və onların əsasında yaranan hüquq münasibətlərini və institutlarını öyrənən elm;
3. elmi biliklərə və göstəricilərə əsaslanan tədris fənni.
Milli hüquq, elm sahəsi və tədris fənni kimi konstitusiya hüququ digər hüquq sahələri üçün əsasdır. İstənilən dövlətin qanunvericilik aktları iyerarxiyasında konstitusiya xüsusi yer tutur. Konstitusiya ilə təsbit edilən dövlət quruluşunun xüsusiyyətləri, şəxsiyyətin hüquqi statusunun əsasları, müxtəlif hakimiyyət qanadlarının qarşılıqlı münasibətlərinin prinsipləri yerdə qalan digər qanunvericilik sahələri üçün hüquqi fundamentdir. Bütün digər normativ aktlar Azərbaycan Respublikasının 12 noyabr 1995-ci il tarixli mövcud Konstitusiyasına uyğun olmalıdır. Elə konstitusiyanın aliliyi, onun ali hüquqi qüvvəsi də özünü məhz nunda göstərir.
Konstitusiya hər şeydən əvvəl milli hüquq sahəsidir. Hüquq sahəsi kimi o, konstitusiyalarda, qanunlarda, prezident dekretlərində və s. təsbit edilmiş və ictimai münasibətlərin müəyyən qrupunu tənzim edən daxilən uyğunlaşdırılmış hüquq normalarının sistemindən ibarətdir. Hüquq anlayışı çoxmənalıdır. Geniş mənada hüquq həm sosial münasibətləri nizamasalma vasitəsinə, həm də bu sosial nizamasalma vasitəsini öyrənən fundamental elm kimi başa düşülür. Yəni hüquq həm qanunvericiliklə normalaşdırılır və tətbiq edilir, həm də tədris və tədqiq edilir.  Hüqquq sosial hadisə olduğuna görə cəmiyyətdən cəmiyyətə müəyyən məsələlərdə fərqlənir.  Bütün ölkələrin konstitusiya hüququ eyni deyil. Onlar bir birindən bəzi xüsusiyyətlərinə görə fərqlənirlər. Məsələn Amerika Birləşmiş Ştatlarının konstitusiya hüququ ilə Fransanın konstitusiya hüququ eyni ola bilməz, həmçinin, Azərbaycan Respublikasının konstitusiya hüququ da Türkiyə Respublikasının konstitusiya hüququndan fərqlənir. Bununla, yanaşı bütün konstitusiya hüququ elminin oxşar cəhətləridə vardır. Məsələn, əksər ölkələrin konstitusiya hüququ dövlət, şəxsiyyət və cəmiyyət arasındakı münasibətləri və əlaqələri nizama salır. Konstitusiya hüququ dövlət və cəmiyyətin təşkilinin, şəxsiyyətin hüquqi statusunun, yerli idarəetmənin və özünüidarəetmənin əsaslarını tənzimləyən hüquq sahəsidir. 
Konstitusiya hüquq normalarını və onların əsasında yaranan hüquq münasibətlərini və institutlarını öyrənən elmdir. Elm kimi o, kitablarda, məqalələrdə və elmi məruzələrdə şərh olunmuş, konstitusiya hüququ məsələləri üzrə müxtəlif nəzəriyyələrin, təlimlərin, baxışların və hipotezaların məcmusudur. Elm konstitusiya hüququnun qüvvəsini, onun normalarının həyata keçirilməsini öyrənir, bu hüquq sahəsinin inkişaf qanunauyğunluqlarını aşkar edir, konstitusiya hüquq normaları və münasibətlərinin təkmilləşdirilməsi məqsədilə təcrübi məsləhətlər  formalaşdırır. O, elmin və nəzəriyyənin tarixini, habelə onların inkişafını öyrənir. Konstitusiya hüququ elmi vahiddir. Əgər alimlər əvvəlcədən müəyyən olunmuş hər hansı bir ehkamı rəhbər tutmurlarsa, öz baxışlarını ona uyğunlaşdırmırlarsa, o zaman hətta onların səhv mülahizələri də elmi müzakirə üçün faydalı ola bilər.  Konstitusiya hüququ hüququn bir sahəsi kimi hüquq normalarının məcmusundan ibarətdir. Konstitusiya hüququnda hüquq normaları başqa hüquq sahələrində olan hüquq normaları ilə oxşarlıq təşkil edir.  Eyni zamanda hüquq normasını bu və ya digər hüquq sahəsinə aid etmək üçün onun mənbəyindən daha vacib həmin norma ilə tənzimlənən prediment sayılır. Hər bir hüquq norması qeyri-müəyyən subyektlər dairəsinə yönəlir və dəfələrlə tətbiq olunmaq üçün nəzərdə tutulur. Ona görə də konstitusiya hüquq normalarının bir çoxu təkcə konstitusiyalarda deyil, həm də digər milli qanunvericilik aktlarında təsbit olunur. 
Dövlət tərəfindən müəyyən edilmiş, yaxud sanksiyalaşdırılmış, hamı üçün məcburi olan, ictimai münasibətləri tənzimləyən və eyni növlü qrup təşkil edən normalar konstitusiya hüquq normaları adlanır. Onlar bütün digər normalara bənzəməklə yanaşı həmin normalarından öz məzmunu ilə, mənbəyi ilə, göstərişlərinin təsisiedici xarakteri ilə, onların quruluş xüsusiyyəti ilə seçilirdi. Ümumiyyətlə, konstitusiya hüquq normalarının aşağıdakı xüsusiyyətləri  və növləri vardır.
1. Konstitusiya hüquq normaları təsisedici normalardır. Təsisedici normalar xalq və dövlət arasındakı münasibətlərin əsaslarını tənzimləyir, şəxsiyyətin əsas hüquqlarını müəyyən edir.
2. Konstitusiya hüquq normaları, adətən,  ənənəvi “üçelementli quruluş”a malikdir.
3. Konstitusiya hüquq normaları definitiv və prinsip müəyyən edən normalardır.
4. Konstitusiya hüquq normaları bir çox hallarda özünəməxsus  realizə mexanizminə malikdir. 
5. Konstitusiya hüquq normaları həm də özünün təsbitolunma mənbəyinə görə fərqlənir.
6. Hüquq normaları, o cümlədən konstitusiya hüquq normaları özünün hüquqi qüvvəsinə görə fərqlənir. Ən ali hüquqi qüvvəyə malik normalar konstitusiyada bəyan edilir. Hüquqi qüvvəyyə görə  konstitusiyada, qanunlarda, qanun qüvvəli aktlarda təsbit olunmuş konstitusiya hüquq normaları  vardır.
7. Göstərişin xarakterinə görə konstitusiya hüquq normaları səlahiyyətverici, məcburedici və qadağanedici normalara bölünür. Göstərişlərin müəyyənliyi dərəcəsinə görə konstitusiya hüququ normaları dispozitiv və imperativ olurlar. Dispozitiv normalar Konstitusiya hüquq mənbələri iştirakçılarına seçmək imkanı verir. Məsələn, hökumətə etimadsizlıq göstərildikdə istefaya getmək, yaxud aşağı palatanı buraxmaq imkanı. Belə normalar azdır. İmperativ normalar müəyyən şəraitdə müəyyən addım atmağı tələb edir. Məsələn: Konstitusiya qanunları prezident tərəfindən imzalanmasa qüvvəyə minmir. 
8. Konstitusiya hüquq normaları həm də göstərişlərinin subyektə davranış sərbəstliyi verib-verməməsinə görə fərqlənirlər.
9. Konstitusiya hüquq normaları həm də hüquqi nizamasalma mexanizmində yerinə yetirdiyi funksiyaya görə müxtəlif qruplara bölünür. Hüquqi tənzimləmə prosesində roluna görə konstitusiya hüququ normaları maddi və prosessual olurlar. Maddi norma ictimai münasibətlərin hüquqi tənzimlənməsi üzrə hərəkətin məzmununu nəzərdə tutur. Məsələn, Azərbaycan Respublikasının Konstitusiyasının 81-ci maddəsinə əsasən Azərbaycan Respublikasında qanunvericilik hakimiyyətini Azərbaycan Respublikasının Milli Məclisi həyata keçirir.  Prosessual normalar həmin normanın realizə olunacağı formanın müəyyənləşdirir: Məsələn, Azərbaycan Respublikasının Konstitusiyasının 94-ci maddəsinə 2,3,4-cü bəndlərində göstərilən məsələlərə dair qanunlar 83 səs  çoxluğu ilə,  qalan məsələlərə dair qanunlar isə 63 səs çoxluğu ilə qəbul edilir.
Konstitusiya hüquq normaları özünün nizamladığı münasibətlərə görə müəyyən qruplarda  birləşirlər.  Bu cür hüquq normaları  konstitusiya hüququ institutlarını yaradırlar.  Konstitusiya hüquq institutu bir-biri ilə uyğunlaşdırılmış normaların sistemi olmuş, həmin hüquq sahəsi daxilində eynicinsli və qarşılıqlı əlaqədə olan ictimai münasibətləri tənzim edir. Konstitusiya hüquq instituları ictimai münasibətlərin müəyyən dairəsini tənzimləyən normalar məcmusudur. Məsələn, dövlət başçısı institutu, yerli özünüidarə institutu və s.  Konstitusiya hüquq institutları özünün yaratdığı münasibətlərə, yəni realizə xüsusiyyətlərinə, tənzimlənən münasibətlərin həcminə, normaların sayına, onların hüquqi qüvvəsinə görə bir-birindən fərqlənir. Kompleksli institutlar, onların tərkibində yarıminstitutlar olur. Bəzi institutlar bütün hüquq sistemi və müxtəlif qanunvericilik aktları səviyyəsində realizə olunduğu halda, bəziləri konkret hüquq münasibətləri əmələ gətirir. Əsas konstitusiya hüquq institutları aşağıdakılardır:
1) Konstitusiya quruluşunun əsasları;
2) Şəxsiyyətin hüquqi statusunun əsasları;
3) Dövlət hakimiyyətinin təşkili;
4) Özünüidarəetmənin təşkili;
5) Qanunvericilik sistemi.
Konstitusiya quruluşunun əsasları institu ən əsas institutdur. Bu institut bütün hüquq sisteminin əsasını təşkil edir. Burada xalq, dövlət və şəxsiyyət arasında qurulan münasibətlərin hər üç subyektin hakimiyyətlə bağlı imkanları müəyyənləşdirilir, dövlətin əsas əlamətləri və onların rejimi məsələsi həll olunur. 
 Şəxsiyyətin hüquqi statusunun əsasları içərisində başlıca yeri vətəndaşlıq tutur. Vətandaşlıq özüdə bir institutdur. İkinci institut kimi şəxsiyyətin hüquqi statusunun əsaslarını, insanın dövlətlə münasibətini, dövlətə görə  fərdin imkanlarının əsaslarını və dövlətin fərd qarşısında öhdəliklərini müəyyən edir.
Dövlət hakimiyyətinin təşkili institutu dövlətin özünün daxili təşkilatlanmasını ifadə edir. Dövlət hakimiyyətinin təşkili bir neçə iri fərqli sistemi özündə birləşdirir. Buraya hakimiyyətin ərazi cəhətdən təşkili, idarəetmə forması, hakimiyyətin formalaşdırılması üsulları və muxtariyyət aiddir. 
Dördüncü institut kimi özünüidarəetmənin təşkili dövlət və cəmiyyət arasında keçid mövqe tutan bir sahəni tənzimləyir. Özünüidarəetmə ilə bağlı münasibətlərdə də konstitusiya hüquq institutu daha çox konkret hüquq normaları vasitəsilə nizamlanır. Özünüidarəetmənin təşkili forması kimi əsas forma yalnız bələdiyyələrdir. 
Dövlətlə cəmiyyətin əlaqədə olduğu vasitələrdən biri də məhz qanunvericilik sistemidir. Qanunvericilik sisteminin subyekti, bir qayda olaraq, dövlət orqanlarıdır.  Qanunvericilik sistemi hüququn özünü müəyyən edən sistemdir və burda qoyulan tələblər bütün dövlət orqanları üçün məcburidir. Qanunvericilik sistemi geniş məsələləri əhatə edir. Qanunvericilik sistemi konstitusiya ilə tənzimlənir və digər instutlardan fərqli olaraq, özü konstitusiyanın müdafiəsi vasitəsi kimi də çıxış edir.
Demək olar ki, hər bir konstitusiya hüquq institutu digər konstitusiya hüquq institutu ilə sıx bağlıdır. Onları bir-birindən ayırmaq mənfi nəticələrə gətirib çıxara bilər. Konstitusiya hüquq institutları dinamikdir. Daim inkişaf edir və dəyişir.
Konstitusiya hüququ elmi elmi biliklərə və göstəricilərə əsaslanan tədris fənnidir. Yeni Azərbaycan Konstitusiyası hüququ elminin əvvəllər geniş tətbiq edilən dövlətlərin burjua və sosialist, sosialist və yaxud kapitalist inkişaf istiqamətli dövlətlərə bölünməsi kimi geniş yayılmış ideoloji yanaşmadan imtina etməsi ölkəmizin ali və orta ixtisas məktəblərində tədris edilən konstitusiya hüququ kursuna da yenidən baxmaq zərurəti yaratmışdır. Konstitusiya hüququ təhsil müəssələrində hüquq fənləri çərçivəsində fundamental profilli fənlərdən biri kimi tədris edilir. Konstitusiya hüququ fənnini tədris olunmasında əsas məqsəd tələbələrdə dövlətin hüquqi əsasları, şəxsiyyət, dövlət və cəmiyyətin qarşılıqlı əlaqələri haqqında təsəvvürlərin formalaşdırılmasından ibarətdir. Bu fənn tələbələrdə dövlət, demokratiya, insan hüquq və azadlıqları kimi dövlətçiliklə birbaşa əlaqəsi olan müasir elmi anlayışları inkişaf etdirir. Tələbələrdə müstəqil düşüncənin inkişafı üçün konstitusiya hüququnun nisbətən çətin həll olunan praktiki məsələlərinin  və onların həll variantlarının öyrədilməsi tədris fənninin üzərinə düşür. Bunun üçün də dərsliklərin dili sadə olmalıdır.
Eksər hüquq sahələrində olduğu kimi konstitusiya hüququ elmidə müəyyən istiqamətlər və məktəblər vardır.  Hazırda bu elmdə iki əsas istiqamət mövcuddur. Onlar şərti olaraq, radikal və liberal adlandırmaq olar. 
“Radikal” sözü  “köklü” sözündəndir. Radikal istiqamət əsasən marksist alimlərin işləri, inkişaf etməkdə olan ölkələrin sosialist təmayülünü müdafiə edən, necə deyərlər, inqilabçı-demokratların əsərləri və sol radikalların əsərləri ilə təmsil olunmuşdur. Bu istiqamətə məxsus müəlliflər konstitusiya hüququnu sinfi mübarizə mövqeyindən və çox vaxt müəyyən sinfin və ya siniflər blokunun diktaturası mövqeyindən nəzərdən keçirilər. Sol radikallar inqilabi dəyişikliklər amilini daha çox ziyalıların müəyyən dəstələrində, bəzən isə sinifsizləşmiş “qabaqcıl mübarizələr” qrupunda görürlər. 
“Liberal” sözü “azad” sözundəndir. Liberal istiqamət müasir postsosialist dövlətlər də daxil olmaqla, müxtəlif ölkələrin və qitələrin alimlərinin işləri ilə təmsil olunmuşdur.  Həmin  alimlər öz fikirlərinə əsaslı şəkildə yenidən baxaraq, Belarusda, Gürcüstanda, Qazaxıstanda, Özbəkistanda və digər postsosialist dövlətlərdə yeni konstitusiyaları işləyib hazırlayanlardan olmuşdur. Bu istiqamətin tərəfdarları hesab edirlər ki, konstitusiya eləcə də bütövlükdə konstitusiya hüququ diktatura  silahı deyil, əhalinin müxtəlif qrupları, idarə edilənlər və idarə olunanlar arasında sosial əlaqələrin ifadəsi və öz normalarında ümumbəşəri dəyərləri əks etdirilməli olan sənəddir. Onlar hüquqi, demokratik və sosial dövlət, hakimiyyət bölgüsü, yerli özünüidarəetmənin tanınması, bütün vəzifəli şəxslərin və dövlət orqanlarının xalq və onun nümayəndələri qarşısında məsuliyyəti, münaqişələrin həllinin dinc vasitələri, kompromislər və konsensus axtarışı, dövlət hakimiyyətinin sinfi deyil, əsl xalq xarakteri daşıması lehinə, cəmiyyətdə və dövlətdə bir partiyanın “rəhbər və istiqamətverici rolunun” konstitusiyada təsbiti əleyhinə çıxış edirlər.
Adları çəkilən iki əsas istiqamət yalnız bir birindən əks olan baxışları əks etdirir.  Onlar arasında aralıq cəryanlar da mövcuddur.  Bir sıra hallarda eyni bir müəllifin tətqiqatlarında hər iki istiqamətin bəzi əlamətləri birləşdirilir. Konstitusiya hüququna dair bir sıra məktəblərdə vardır. Elmi məktəb dedikdə, oxşar tədqiqat metodlarından istifadə edən və bütövlükdə onların nəticələrinə anoloji şərh verən alim kollektivləri yaranır. Bu elmi məktəblər adlanır. Hazırda konstitusiya hüququ elmində dörd əsas  məktəbin adını çəkmək olar: hüquqi, politoloji, teoloji və marksist. 
Hüquqi məktəb əvvəlcə müəyyənedici, sonra isə - XX əsrin 20-ci illərinədək əhəmiyyətli nüfuza malik olmuşdur. Onun tərəfdarları başlıca olaraq dövlətin, onun orqanlarının və insan hüquqlarının öyrənilməsi istiqamətini götürmüşdülər, özü də məsələyə müstəsna olaraq, hüquqi mövqedən yanaşırdılar. Onlar dövlətin sosial xarakterini qəbul edir və hüquqşünasların dövləti, onun orqanlarını və fəaliyyətini hüquq münasibətləri sistemi kimi öyrənməyə çağırırdılar. Hazırda bu məktəb öz əhəmiyyətini itirmişdir, lakin onun işləyib hazırladığı tədqiqat metodları konstitusiya hüququ elmində geniş istifadə olunur. 
Politoloji məktəb XX əsrin ortalarında qəti qələbə qazanmışdır. Onun tərəfdarları daha şox konstitusiya hüquq normalarını deyil, bu və ya digər dövlətçilik institutlarının, siyasi institutların real rolunu öyrənməyə çağırırlar. Təsadüfi deyil ki, hazırda bir sıra fransızdilli ölkələrdə tədris predmeti “Konstitusiya hüququ və siyasi institutlar” adlanır.
Teoloji məktəb xüsusi yer tutur. O, öz tərəfdarlarının baxışlarının rəngarəngliyi ilə seçilir. Onun sağ qanadının liberalizmlə heç bir ümumi əlaməti yoxdur.  O, xüsusi dini interpretasiyada radikal istiqamətə qovuşu, lakin onun tərəfdarlaının Qərb ideyalarının təsirinə məruz qalmış müəyyən bir hissəsi dini pərdələrlə ört-basdır edilən liberal fikirlər söyləyir. Bu məktəb başlıca olaraq müsəlman hüquqşünasların tədqiqatları ilə təmsil olunur. Bu məktəbin tərəfdarlarının suverenlik probleminə , seçkilərə, şəxsiyyətin hüququ statusu institutuna  öz yanaşması mövcuddur.
Marksist məktəb haqqında yuxarıda radikal istiqaməti səciyyələndirilərkən danışılmışdır.
Hər bir hüquq sahəsi kimi Konstitusiya hüququnun da özünün mənbəyi vardır. İlk növbədə konstitusiya hüququnun mənbələri təbii və pozitiv olmaqla iki əsas sahəyə bölünür.
Təbii hüquq – azadlıq, ədalət, insan haqlarının alınmazlığı haqqında ümumbəşəri təsəvvürlərdir. Təbii hüquq demokratiya və  azadlığın əsas qarantıdır.  Antik dövrdə yaranıb, 17-18-ci əsrlərdə Avropa və Amerika inqilablarının əsas məqsədlərini bu təsəvvürlər ifadə edib. Hüquqi dövlət və xalq hakimiyyəti konsepsiyalarının əsasını da onlar təşkil edir. Əsas təbii hüquqlar – yaşamaq, bərabərlik, azadlıq, şəxsiyyətin və mənzilin toxunulmazlığı, xüsusi mülkiyyət və s. Təbii hüquq demokratiya və  azadlığın əsas qarantıdır.
Pozitiv hüquq mənbələrinin hüquqi qüvvəsinə görə aşağıdakı növləri vardır:
1. Konstitusiyalar. Konsstitusiyalar konstitusiya hüququn əsas mənbəyidir. Ona görə ki, 1) Konstitusiya xalqın xalqın dövlət iradəsinin təcəssümünün ən ali formasıdır. Xalq tərəfindən, yaxud onun adından qəbul edilir. Cəmiyyətin və yaxud dövlətin təşkili və fəaliyyətinin başlıca prinsiplərini, dövlətin forması və mahiyyətini, dövlət hakimiyyətinin mexanizmini, vətəndaş cəmiyyətinin fəaliyyətini müəyyən edir; 2) Konstitusiya ən yüksək hüquqi qüvvəyə malikdir.  Qanunlar və ölkədə qəbul edilən bütün digər normativ hüquqi aktlar, vətəndaşların, ictimai birliklərin, vəzifəli şəxslərin və dövlət orqanlarının hərəkətləri konstitusiyaya zidd olmamalıdır. O yalnız hüquqi akt deyil, həm də hüquqi-siyasi aktdır; 3)Konstitusiya normaları ilkindir və təsisedici xarakterlidirlər. Konstitusiya üçün  pozitiv hüququn heç bir məcburedici göstərişi yoxdur; 4) Konstitusiya normaları təkcə konstitusiya hüququ deyil, həm də digər hüquq sahələri üçün ən mühüm mənbədir. Konstitusiyalar bütün ictimai münasibətlərin hüquqi tənzimləməsinin əsasını təşkil edirlər. 
2. Qanunlar: “Dünya qanunlar sayəsində yaşayır”1. Qanun ən geniş yayılmış, kontitusiyadan sonra  ən yüksək hüquqi qüvvəyə malik konstitusiya hüququ mənbələrdir. Yalnız özündə konstitusiya hüququ normaları ehtiva edən qanunlar konstitusiya hüquq normaları ehtiva edən qanunlar konstitusiya hüququ elminin mənbəyidir. Dövlətlərin əksəriyyətində qanun dedikdə bir qayda olaraq dövlət başçısının iştirakı ilə qəbul edilən parlament aktı nəzərdə tutulur. Ənənəvi müsəlman hüququ ölkələrində hüquq mənbələri Quran və Sünnə sayılır. Qanunlar dövlət orqanları tərəfindən yalnız Quran və Sünnə ilə tənzimlənməyən məsələlər barədə qəbul edilə bilər. 
3. İcra hakimiyyətinin normativ-hüquqi aktları:  İcra hakimiyyətinin aktları qanunqüvvəlidir. Bu aktların əhəmiyyəti dövlət mexanizmində dövlət başçısının, hökumətin rolundan irəli gəlir. Hüququ qüvvəyə görə dövlət başçısının aktları hökumətin aktlarından üstündür. Onlar fərman, ordonans, dekret və s. adlanır. Azərbaycan Respublikası Prezidentinin sərəncamları qanunqüvvəli deyil.  Hökumətin normativ aktları qanunaltı qüvvəlidir. Bəzən, məsələn Fransada, hökumət qanunqüvvəli aktlar qəbul edə bilər. Hər belə akt üçün parlament ayrıca icazə verməli, akt konkret müddətə qəbul edilməlidir. İcra hakimiyyətinin normativ hüququ aktları yalnız müvafiq norma daşıdıqda konstitusiya hüququ mənbələri ola bilər.
4. Konstitusiya nəzarətinin normativ hüququ aktları:  Belə aktlara AFR, İtaliya, RF konstitusiya məhkəmələrinin, İspaniya, Polşa konstitusiya tribunallarının, ABŞ, Yaponiya, Hindistan ali məhkəmələrinin, Fransa konstitusiya şurasının qərarları, əgər normativ-hüquqi xarakterlidirlərsə və qanunların konstitusiyaya uyğunluğu, konstitusiyanın şərhi barədə normaları normaları ehtiva edirlərsə, aiddir. Bəzi ölkələrdə belə aktların normativliyi mübahisəlidir. 
5. Yerli özünüidarə orqanlarının qərarları: Bu cür aktlar vasitəsilə kütləvi hakimiyyətin həyata keçirilməsi ilə bağlı ictimai münasibətlər tənzimlənir. 
6. Məhkəmə presedentləri: Anqlosakson hüquq sistemli ölkələrdə məhkəmələr tərəfindən yaradılmış normalar sistemi ümumi hüquq adlanır.  Dövlət orqanları arasında münasibətləri, vətəndaşlar və ictimai birliklərin hüququ statusunu nizamladıqda yaranan normalar sistemində konstitusiya hüququ mənbələri ola bilərlər. 
7. Konstitusiya adətləri:  Konstitusiya adətləri rəsmi mənbələrdə qeydə alınmayan, lakin dəfələrlə təcrübədə dövlət tərəfindən tətbiq edilmiş, bununla da mahiyyətcə sanksiyalaşdırılmış qeyri-rəsmi qaydalardır. Dövlətin konstitusiya praktikasında adətlərin rolu tarixi, yaxud milli xüsusiyyətlərdən asılıdır. Böyük Britaniyada, Britaniya hüquq sitemli bir sıra digər ölkələrdə, ümumiyyətlə anqlosakson hüquq sistemində daha geniş tətbiq olunur. Məsələn “İcmalar palatasında çoxluğun lideri Baş nazirdir; Nazirlər, İcmalar palatasında etimad qazanmadıqda istifa verirlər” kimi konstitusiya adətləri  konstitusiya hüququ  mənbələridir.
8. Beynəlxalq hüquq normaları, beynəlxalq və dövlətlərarası müqavilələr: Bir sıra dövlətlərin konstitusiyalarında beynəlxalq hüququn dövlətdaxili hüquq qarşısında üstünlüyü təsbit olunmuşdur. Bu məsəsləyə Azərbaycan Respublikasının Konstitusiyasının 151-ci maddəsində göstərilmişdir: “Azərbaycan Respublikasının qanunvericilik sisteminə daxil olan normativ hüquqi aktlar ilə (Azərbaycan Respublikasının Konstitusiyası və referendumla qəbul edilən aktlar istisna olmaqla) Azərbaycan Respublikasının tərəfdar çıxdığı dövlətlərarası müqavilələr arasında ziddiyyət yaranarsa, həmin beynəlxalq müqavilələr tətbiq edilir”. Avropa Birliyində beynəlxalq müqavilə əsasında faktiki konstitusiyadan üstün olan, “kommunitar” adlanan hüquq yaranmışdır. Sonralar bu hüquq Avropa Birliyinin Konstitusiyasının əsasını təşkil etdi. Bu proses MDB ölkələrində də gedir.
9. Şəriət:  Bu bir sıra müsəlman ölkələrində konstitusiya hüququnun mənbəyi kimi çıxış edir.
10.  Hüquqi doktrina: Nadir hallarda və yalnız ayrı-ayrı ölkələrdə, məsələn Böyük Britaniyada məhkəmələr konstitusiya məsələləri üzrə öz qərarlarını təkcə hüquqi aktlarda deyil, həm də görkəmli hüquqşünasların, konstitusiya hüququ üzrə mütəxəssislərin əsərləri ilə də əsaslandırırlar.
Pozitiv hüququn mənbəyi sayılmaq üçün əsas şərt konstitusiya hüququ normaları daşımaqdır.



















Konstitusiya hüquq elminin predimenti 
Hər bir elm öz tədqiqat predmetinə - öyrənilən hadisələrin və onların qanunauyğunluqlarının dəqiq müəyyən olunmuş dairəsinə malik olur.
Konstitusiya hüququ elmi konstitusiya hüququna aid qanunvericiliyi, başqa sözlə, konstitusiya hüququ sahəsini öyrənir. Konstitusiya hüququ elmi başqa hüquq elmlərinə nisbətən siyasətə daha çox yaxın olan və ideologiyanın təsirinə məruz qalan elmdir. Bu da onun predimentinin xüsusiyyətlərindən irəli gəlir.  Konstitusiya hüquq normaları ilə tənzimlənən münasibətlər dairəsi bu hüquq sahəsinin predmentidir. Konstitusiya hüququ elminin predmeti konstitusiya qanunvericiliyi, obyekti isə konstitusiya hüquq münasibətləri   və ya reallıqları olmaqla şəxsiyyətin, dövlətin və cəmiyyətin qarşılıqlı əlaqələrini tənzimləyir. 
Konstitusionalistika fundamental elm olaraq hüquq normalarının obyektiv reallığa münasibətini, konstitusiya qanunvericiliyinin inkişaf meyillərini və çatışmazlıqlarını araşdırır, qanunvericiliyin təkmilləşdirilməsinə xidmət edən elmi tədqiqatlar, şərhlər, tövsiyələr işləyib hazırlayır, konstitusion kolliziyaları və kazusları tədqiq edir, kontitusion mübahisələri və onların həlli qaydalarını öyrənir.  Konstitusionalistika həm də reallığın konstitusiya qanunvericiliyində təsbit edilməsi məsələləri ilə məşğul olur. Konstitusiya hüquq elmində dövlət və şəxsiyyət, cəmiyyətin inkişafının hüquqi aspektləri tədqiq olunur, hər birinin optimal inkişafı üçün yeni üsullar hazırlanır və həyatda tətbiq olunur.  Bir elm olmaq etibarilə konstitusiya hüququ elmi də yeni nəzəriyyə və fikirlərin yaranma əsaslarını, onların praktikada tətbiq olunmuş imkanlarını və verə biləcəyi praktiki  nəticələri analiz edir, müxtəlif hüquqi konstruksiyalar hazırlayıb  reallığa  tətbiq edir. Konstitusiya hüququ həmçini artıq praktikada tətbiq olunmuş nəzəriyyə və fikirləri tənqidi qiymətləndirərək,  onların başqa ölkələrdəki müvafiq norma və institutlarla müqayisəli təhlilini aparmaqla hüququn tətbiqi praktikasının təkmilləşdirməyə imkan verir. 
Konstitusiya hüququnun predimenti bir hüquq  sahəsi kimi ictimai münasibətlərin  cəmiyyətin  inkişafının  bütün sahələrində (siyasi, iqtisadi, sosial, mədəni) qarşılıqlı əlaqələrini tənzimləməkdir. Daha dəqiq desək, konstitusiya hüququ müxtəlif qrup münasibətləri tənzimləyir. Bu qrupa faktiki olaraq daxildir: 
· cəmiyyətin və dövlətin sosial əsasları;
· dövlətin iqtisadi əsaslarını;
· dövlət və cəmiyyətdə baş verən əsas siyasi-hüquqi proseslərin əsaları;
· bəzi mənəvi ideoloji- əxlaqi münasibətlər (din, təhsil və s.) aiddir.
Hüquqi və konstitusion cəmiyyətin və dövlətin  sosial əsası olmalıdır. İnkişaf etmiş vətəndaş cəmiyyəti və hüquqi dövlət eqalitarizmin son hədlərindən qurtulmluş sosial ədalətə istiqamətlənmə şərtilə formalaşır.  Bu sözün müasir mənasında hüquqi dövlət hökmən sosial, yetərincə yüksək həyat səviyyəsini nəzərdə tutur. Dövlətin möhkəm sosial əsası onun hüquqi dayaqlarının sabitliyini müəyyən edir. Sosial dövlətin  əsasları kimi insanı göstərmək olar. Çünki hüquqi və konstitusion dövlətin diqqət mərkəzində insan, onun maraqları dayanır. Hüquqi və konstitusion dövlətin məqsədi fərdin  azadlığını hüquqi qanunlar vasitəsilə məhdudlaşdırmamaq, azadlığının pozulmağına imkan verməmək, hüquqa əsaslanmayan zorakılıq tədbirlərinin tətbiqini qadağan etməkdən  və insanların təbii, anadangəlmə hüquq və azadlıqlarının toxunulmazlığının təmin olunmasından ibarətdir. Bu hüquq və azadlıqlar insana heç kim tərəfindən “hədiyyə” ediməyib. Hüquqi və konstitusion dövlət insan hüquq və azadlıqları vasitəsi ilə hakimiyyətin məhdudlaşdırılması deməkdir. Cəmiyyətdə hüquqi bərabər olan insanlar öz azadlıqlarını başqa insanların azadlıqları ilə uyğunlaşdırmalıdırlar, yəni öz azadlıqlarından elə istifadə etməlidirlər ki, başqalarının azadlıqlarına mane olmasınlar. Hüquqi dövlət də, insan da, şəxsiyyət də hüquqa malikdir. Dövlət şəxsiyyətin hüquq və azadlıqlarının təmin olunmasına və qorunmasına öz borcu kimi baxır. Dövlət bu hüquq və azadlıqlara görə insanların ona borclu olduğunu deyə bilməz. İnsanlar da öz azadlıqlarını dövlətin onlara hədiyyəsi kimi qiymətləndirmirlər. Əksinə, onlar dövlətdən öz anadangəlmə təbii hüquqlarının təmin olunmasını tələb edə bilərlər. Hüquqi və konstitusion dövlətdə şəxsiyyət dövlət üçün deyil, dövlət şəxsiyyət üçün yaşayır və fəaliyyət göstərir. Birinci növbədə dövlət insanlara borcludur. Çünki prezidentdən tutmuş ən kiçik rütbəli məmura qədər bütün dövlət işçiləri insanların verdiyi vergi pullarından əmək haqqı alırlar. Dövlət cəmiyyətinin xidmətçisidir. Lakin dövlətdə şəxslər qarşısında məsuliyyət daşıyır və onun müəyyən etdiyi qaydalara tabe olmağı öhdəsinə götürür. Öz hüquq və azadlıqlarının qorunması və layiqli həyat və fəaliyyət şəraitinə zəmanət üçün ayrı-ayrı şəxslər də dövlət qarşısında öz borcunu yerinə yetirməyə razılaşır. Hüquqi dövlətin məqsədi insan hüquqlarını müdafiə etmək və şəxsiyyətin ləyaqətini təmin etməkdir. Ləyaqətin təmin olunmasında isə insan və hakimiyyətin qarşılıqlı münasibətlərinin xarakteri mühüm rol oynayır.
 Vətəndaş cəmiyyətinin varlığı nəzəri kateqoriyayasına bir çox alimlər öz töhvələrini vermişlər, lakin həlliedici xidmət alman klassik fəlsəfəsinin banislərindən birinə -Hegelə məxsusdur. Öz sələflərinin əsərlərinə istinad edərək Hegel alman fəlsəfəsində ilk dəfə şəxsiyyət və dövlət arasında həm şəxsiyyət, həm də dövlət üçün əhəmiyyətli olan ictimai mühitin mövcud olduğunu göstərmişdir. Hüquqi dövlətin mühüm əlaməti yuxarıda qeyd olunduğu kimi, şəxsiyyətin hüquq və azadlıqlarının real təminatıdır. İnsan hüquqları dövlətin hüquqi cövhəridir, ümumən cəmiyyətin inkişafının mühüm amilidir.
Azərbaycan Respublikasının Konustitusiyasında göstərilir: 27-ci madəsinin I bəndinə əsasən hər kəsin yaşamaq hüququ, 28-ci maddədə azzadlıq hüququ, maddə 37-də istirahət hüququ, 48-də vicdan azadlığı, 56-da seçki hüququ, 49-da sərbəst toplaşmaq hüququ vardır. Dövlət hər kəsin hüquq və azadlıqlarının müdafiəsinə təminat verir(maddə26.II.).  Buna uyğun olaraq, hər bir şəxs Konustitusiya və qanunlara əməl etməli, başqa şəxslərin hüquq və azadlıqlarına hörmət bəsləməli, qanunla müəyyən edilmiş digər vəzifələri yerinə yetirməlidir(maddə 72.II.). 
Demokratiya vətəndaş cəmiyyətinin plüralizminə əsalanır. Dövlətin fəaliyyətində rəhbər tutulan aşkarlıq prinsipi və kütləvi informasiya vasitələrinin müstəqilliyi də hüquqi dövlətin vacib elementlərindən biridir. Azad informasiya mübadiləsi və alınması imkanı amrinə siyasi strukturların müstəqil instituta çevrilməsi prosesini çətinləşdirir. Azad mətbuat, T.Peynin təbirincə desək, demokratik cəmiyyətin təməlidir. Kütləvi informasiya vasitələrinin azadlığı cəmiyyətdə dövlətin fəaliyyəti ilə bağlı məlumatların əldə edilə bilməsinin vacib şərtidir. Bu, həm də fikir və söz azadlığının təmin edilməsinin mühüm vasitəsidir. Nümunə kimi bunu göstərmək olar ki, Azərbaycan Respublikasının qanunları rəsmi mətbuatda dərc olunduqdan sonra tətbiq edilir. Qanunlar, Azərbaycan Respublikasının beynəlxalq müqavilələri, Azərbaycan Respublikasının Preidentinin fərmanları rəsmi mətbuatda – “Azərbaycan” qəzetində və “Azərbaycan Respublikasının qanunvericilik aktları toplusu”nda dərc olunur. Məhdudiyyətin yaradılması yalnız dövlət sirlərinin, təhqiqat və istintaq zamanı qorunan sirlərin, kommersiya sirlərinin və s. qorunması və bu kimi bir sıra hallarda yol verilir.
Konstitusiya hüququ dövlətin iqtisadi əsaslarını müdafiə edir. Hüquqi, azad iqtisadiyyatın olması hüquqi dövlətin vacib əlaməti hesab olunur. Hüquqi iqtisadiyyatın olması bərabərhüquqlu və hüquqi cəhətdən eyni cür müdafiə olunan müxtəlif mülkiyyət formalarının olması, çoxkladlılığa əsaslanan istehsal münasibətlərinə üstünlik verilməsi, mülkiyyət hüququnun ciddi şəkildə təmin edilməsi və qorunması, dövlətin hüquqi məkanında mülkiyyət hüququnun müdafiəsinin səmərəli və yüksək səviyyədə təşkili və s. mühüm amillərlə bağlıdır.   Dövlətçiliyin hüquqi əsasları yalnız hüququn hökmranlığını, istehsal münasibətləri iştirakçılarının bərabərliyini təmin edən  azad və müstəqil mülkiyyət olan yerdə həyata keçirilir.  Hüquqi dövlətin formalaşması yalnız çoxkladlı bazar iqtisadiyyatında mümkündür. Qərb alimlərinin fikrinə əsasən  hüquqi və konstitusion dövlətlə bazar iqtisadiyyatı əkizdir.  Bazar iqtisadiyyatı hər şeydən əvvəl,  mülkiyyət plüralizmi ilə, sahibkarlıq və biznes fəaliyyəti ilə səciyyəvidir. Burada iqtisadiyyat azad demokratik prinsiplər əsasında idarə olunur.  Bazar iqtisadiyyatının ən böyük xüsusiyyəti ondan ibarətdir ki, insanlara sərbəstlik verilir, onlar təşəbbüs götürərək, çox işlər görə bilir. Bazar iqtisadiyyatı insanın öz qabiliyyətini, ixtisasını, biliyini, istehsal təcrübəsini daim təkmilləşdirməyə şərait yaradır, istehsalçıları var gücü ilə işləməyə məcbur edir. Müasir vətəndaş cəmiyyəti – inkişaf etmiş bazar münasibətləri sistem olan və etibarlı sosial zəmanətli cəmiyyətdir. Xalis bazar iqtisadiyyatı nəzərdə tutur ki, zor və məcburetmənin sosial aparatı olan hökumət bazar siteminin fəaliyyət göstərməsini qorumaq niyyətindədir, onun fəaliyyətini əngəlləməkdən çəkinir və onun başqa insanların edə biləcəyi təcavüzdən qoruyur. 
Azərbaycan Respublikasının Konustitusiyasında dövlətin iqtisadi əsasları ilə bağlı bir neçə maddə göstərilmişdir. Bu maddələrdə əsas etibarilə mülkiyyət, pul vahidi, təbii ehtiyatlar, borclara qoyulan məhdudiyyətlər göstərilib. Azərbaycan Respublikasında mülkiyyət toxunulmazdır və dövlət tərəfindən müdafiə olunur.  Mülkiyyət dövlət, xüsusi və bələdiyyə mülkiyyəti növündə ola bilər. Azərbaycan dövləti insanların hüquqları çərçivəsində iqtisadiyyatın inkişafına  hər cür şərait yaradır. Azərbaycan Respublikasının pul vahidi manatdir və manatdan başqa pul vahidlərinin ödəniş vasitəsi kimi işlədilməsi qadağandır. Pul nişanlarının tədavülə buraxılması və  tədavüldən çıxarılması hüququ yalnız Milli Banka mənsubdur.  
Konstitusiya hüququ eyni zamanda dövlətin siyasi-hüquqi əsasını da tənzimləyir. İstənilən dövlətin daimi ümumi əsası, onun hüquqla bağlılığıdır. Dövlət hakimiyyətinin təşkili və fəaliyyətinin fərdlərlə və onların müxtəlif birlikləri ilə qarşılıqlı münasibətlərdə hüquq norması əsasında qurulan formasıdır. Bu zaman hüquq yalnız o halda üstün rol oynayır ki, o, hamının və hər kəsin azadlıq ölçüsü kimi çıxış etsin, qüvvədə olan qanunlar real olaraq xalqın və dövlətin mənafeyinə xidmət etsin və onların realizəsi ədalətin təcəssümü olsun.
Azərbaycan dövlətinin siyası-hüquqi əsasları konstitusiyanın bir neçə maddələrində əks olunub. Dövlətin siyasi-hüquqi əsaslarına dövlətin ərazisi və quruluşu, dövlətin başçısı kimi prezidenti, əsas dövlət təsisatlarından biri kimi silahlı qüvvələri, o cümlədən beynəlxalq münasibətlərin prinsiplərini, dövlətin ali məqsədini, demokratiyanı, dünyəviliyi, dövlət dilini, paytaxt və rəmzləri aid etmək olar.
Konstitusiyada dövlət quruluşu haqqında Azərbaycan dövlətinin demokratik, hüquqi, dünyəvi, unitar respublika olduğunu göstərilir. Dövlət hakimiyyəti hakimiyyətlərin bölünməsi prinsipi əsasında təşkil edilir. Azərbaycan Respublikasının ərazisi vahiddir, toxunulmazdır və bölünməzdir. Azərbaycan Respublikasının ərazisi özgəninkiləşdirilə bilməz. Azərbaycan Respublikası öz ərazisinin heç bir hissəsi heç bir şəkildə kimsəyə vermir; yalnız Azərbaycan Respublikası Milli Məclisinin qərarı ilə Azərbaycanın bütün əhalisi arasında referendum keçirmək yolu ilə Azərbaycan xalqının iradəsi əsasında dövlət sərhədləri dəyişdirilə bilər. Azərbaycan dövlətinin başçısı Prezidentidir. Onun xalqın adından danışmaq, xalqı təmsil etmək hüququ var. Azərbaycan dövləti xalqın təhlükəsizliyini və müdafiəsini təmin etmək məqsədilə Silahlı Qüvvələr və başqa silahlı birləşmələr yaradır. Azərbaycan Respublikasının Prezidenti Azərbaycan Respublikasının Silahlı Qüvvələrinin Ali Baş komandanıdır. Azərbaycan Respublikası başqa dövlətlərlə münasibətlərini hamılıqla qəbul edilmiş beynəlxalq hüquq normalarında nəzərdə tutulan prinsiplər əsasında qurur.İnsan  və vətəndaş hüquqlarının və azadlıqlarının, vətəndaşların layiqli həyat səviyyəsinin təmin edilməsi dövlətin ali məqsədıdır. Azərbaycan Respublikasının dövlət dili Azərbaycan dili, paytaxtı Bakı şəhəri, dövlət rəmzləri Azərbaycan Respublikasının Dövlət bayrağı, Azərbaycan Respublikasının Dövlət gerbi və Azərbaycan Respublikasının Dövlət Himnidir.
Konstitusiya hüququ həmçini dövlətin əxlaqi əsaslarını müdafiə edir. Hüquqi və konstitusion dövlətin formalaşması üçün hüquq mədəniyyəti olmalıdır.  Hüquq mədəniyyəti siyasi mədəniyyətlə sıx bağlıdır. Hüquq mədəniyyəti qüvvədə olan hüququn, qanunçuluğun, ədalət mühakiməsinin, hüquq düşüncəsinin səviyyəsi ilə, eləcə də, ictimai şüurun hüquqa münasibəti ilə müəyyən edilir. Belə bir fikir var ki, hüquq  cəmiyyətin mədəni inkişafından yüksək ola bilməz. Mədəniyyətin yüksək səviyyəsi labüd şəkildə cəmiyyətin hüququ inkişafına, hüququ qanuna və hüququ dövlətə yol açır. Əgər kütləvi və fərdi mədəniyyət çiçəklənməyəcəksə, onda cəmiyyətdə nəinki hüquqi islahatlar mümkündür, belə cəmiyyət istənilən digər uğursuzluğa məhkumdur. Dövlət həyatının mənəvi  dolğunluğu-əhəmiyyətli dərəcədə cəmiyyətin bütövlükdə əxlaqi yetkinliyini, onun mədəni səviyyəsini, sosial-iqtisadi və siyasi münasibətlərdə humanizm müəyyənləşdirir.
Bu münasibətlərin özləri də daha kiçik və dəqiq yarımqruplara bölünürlər. Bütün bu münasibətlərdə dövlət və dövlət orqanları, şəxsiyyət və onun sosial birlikləri, cəmiyyət iştirak edir. Konstitusiya hüququnda bu münasibətlər aşağıdakı aspektdən nizamlanır: 
Konstitusiya-hüquqi tənzimləmənin predimenti haqqında təsəvvürə malik olduqdan sonra konstitusiya hüququna belə bir tərif vermək olar: “Konstitusiya hüququ milli hüququn aparıcı sahəsi olan, dövlətin quruluşunu, dövlət hakimiyyətini və yerli özünüidarəetmənin təşkilini, insan və dövlət arasında münasibətləri tənzimləyən hüquq normalar sitemidir.










Konstitutsiya hüququ elminin metodları.
“Metodologiya” sözü “metod” ”logiya” sözlərindən əmələ gəlmişdir; logiya, laqos, isə çoxmənalı yunan sözü olub nitq, zəka, mühakimə yürütmək, qısa şəkildə “təlim” deməkdir. Deməli, metodologiya – metod haqqında təlimdir. 
Qədim yunanlar “metod” sözünü ünsiyyətə daxil etməklə kosmosun, təbii təzahürlərin, insan cəmiyyətinin, kainatın tədqiq üsullarını vacibliyini xüsusi vurğulayırdılar. Onlar “metod”a tədqiq olunan obyektə yanaşma, planlı elmi dərketmə və həqiqətin bərqəraredilməsi yolu kimi baxırdılar. F.Bekon “metod”u  çırağa bənzədərək iddia edirdi ki, çıraqla yol gedən axsaq hamını ötə bilər.
Hüquq və dövlətin dərk edilməsində metodologiyanın əhəmiyyəti əvəzsizdir. Metodologiya dövlət-hüquq proseslərinin mürəkkəb və təzadlı mahiyyətinin dərk edilməsi sözsüz ki, əsas şərtidir. Ümumi planda istənilən elm əslində faktların əldə edilməsi və təvsiri metodudur. Leybnits “riyaziyyatın mahiyyəti predmətdə yox, onun metodundadır” deyərkən, görünür bunu yalnız sözügedən dəqiq elm sahəsinə aid etmir, onu ümumi qayda kimi nəzərdə tuturdu. Həqiqətən də hətta bir elmin predmetini əsas götürərək, lakin müxtəlif araşdırma metodlarından istifadə etməklə alim fərqli nəticələr əldə edə bilər. 
İstənilən hüquq sahəsi kimi konstitusiya hüququ da ictimai münasibətlərə özünəməxsus hüququ üsullarla təsir edir. Belə üsullar konstitusiya hüququnun metodları adlanır. Metodlar dedikdə ictimai münasibətlərə və onların iştirakçılarına hüquqi təsirin üsul, vasitə və formalarının məcmusu başa düşülür. Buna misal kimi hüquqların müəyyən edilməsi, məcburetmə, səlahiyyətvermə, icazə, qadağa və s. göstərmək olar.
Səlahiyyətverici konstitusiya hüquq normaları dövlət orqanlarının səlahiyyətlərini, muxtariyyətlərin, yaxud digər subyektlərin hüquqlarını təsbit edir. Məsələn, Azərbaycan Respublikasinin Konstitusiyasının 8-ci maddəsinə görə prezident ölkə daxilində və xarici münasibətlərdə Azərbaycan dövlətini təmsil edir, Azərbaycan xalqının vahidliyini təcəssüm etdirir, Azərbaycan dövlətçilyinin  varisliyini  təmin edir. 
Məcburedici  konstitusiya hüquq normaları subyektləri öz hərəkətlərini göstərişlərinə uyğun həyata keçirməyə borclu edir. Məsələn, Azərbaycan Respublikasının Konstitusiyasının 72-ci maddəsinə əsasən dövlət və cəmiyyət qarşısında hər bir şəxs onun hüquq və azadlıqlarından bilavasitə irəli gələn vəzifələr daşıyır. Hər kəsin üzərinə vəzifələr yalnız bu Konstitusiya ilə və ya qanunla qoyula bilər. Hər bir şəxs Azərbaycan Respublikasının Konstitusiyasına və qanunlarına əməl etməli, başqa şəxslərin hüquq və azadlıqlarına hörmət bəsləməli, qanunla müəyyən edilmiş digər vəzifələri yerinə yetirməlidir. 
İcazəverən konstitusiya hüquq normaları konstitusiya hüquq subyektinə öz bildiyi kimi hərəkət etmək ixtiyarı verir. Məsələn, Azərbaycan Respublikasının Konstitusiyasının 55-ci maddəsinə görə, Azərbaycan Respublikası vətəndaşlarının dövlətin idarə olunmasında iştirak etmək hüququ vardır. Bu hüququ onlar bilavasitə və ya nümayəndələri vasitəsi ilə həyata keçirə bilərlər. Azərbaycan Respublikasının vətəndaşları dövlət orqanlarında qulluq etmək imkanına malikdirlər.
Qadağanedici konstitusiya hüquq normaları konstitusiya hüquq subyektinə adı çəkilən hərəkətləri etməyi qadağan edir. Bu, Azərbaycan Respublikasının Konstitusiyasının 4, 6, 13, 18, 19 və 20-ci maddələrində daha dəqiq göstərilib. Məsələn, 4-cü maddəyə əsasən,  Xalqın seçdiyi səlahiyyətli nümayəndələrindən başqa heç kəsin xalqı təmsil etmək, xalqın adından danışmaq və xalqın adından müraciət etmək hüququ yoxdur. 6-cı maddənin I hissəsinə əsasən, Azərbaycan xalqının heç bir hissəsi, sosial qrup, təşkilat və ya heç bir şəxs hakimiyyətin həyata keçirilməsi səlahiyyətini mənimsəyə bilməz. 13-cü maddənin III hissəsinə əsasən, Mülkiyyətdən insan və vətəndaş hüquqları və azadlıqları, cəmiyyətin və dövlətin mənafeləri, şəxsiyyətin ləyaqəti əleyhinə istifadə edilə bilməz. 18-ci maddə II hissəsinə görə, İnsan ləyaqətini alçaldan və ya insanpərvərlik prinsiplərinə zidd olan dinlərin (dini cərəyanların) yayılması və təbliği qadağandır. 19-cu maddənin III hissəsinə əsasən, Azərbaycan Respublikasının ərazisində manatdan başqa pul vahidlərinin ödəniş vasitəsi kimi işlədilməsi qadağandır. 20-ci maddəyə görə isə, Azərbaycan dövlətinə qarşı qiyama və dövlət çevrilişinə kömək məqsədi ilə alınmış borclar Azərbaycan Respublikası tərəfindən öhdəlik kimi qəbul edilə və ödənilə bilməz. 
Elmin metodu – həqiqi gerçəkliyin öyrənilməsi üsulları, həmin elmin əsaslandığı ümumi ilkin prinsiplərdir.  Konstitusiya hüququ elmində istifadə edilən əsas metodlar aşağıdakılardır:
1. Analiz –bu metod obyektlər arasında münasibətləri araşdırır  və onların səbəbləri öyrənilir. Analiz metodu empirik materialların analizinə əsaslanır. Bu zaman öyrənilən obyekt şərti olaraq bir-birindən təcrid edilmiş hissələrə ayrılır və onların hər biri ayrılıqda tədqiq edilir. Analiz həm də qanunvericilik materiallarının təhlilinə əsaslanır. Məsələn, prezidentlik özü vahid hüquqi staus şəklində təzahür edən bir institutdur. Analiz zamanı bu vahidlik şərti olaraq iki tərkib hissəyə bölünür və onların hər biri ayrı-ayrılıqda öyrənir:
a) prezidentlik və prezidentliyə seçkilərin keçirilməsi əsasları;
b) prezidentin səlahiyyətləri və onun dövlət hakimiyyəti orqanları ilə qarşılıqlı münasibətləri.
2. Sintez- sintez analizin əksidir. Ayrı-ayrı faktların ümumiləşdirilməsinə əsaslanır. Sintez mücərrədləşdirməyə əsaslanan şüur əməliyyatdır. Sintez vaxtı öyrənilən predimentin, materialın, faktlar məcmusunun oxşar əlamətləri ümumiləşdirilir, onların qarşılıqlı əlaqələri öyrənilir və bunun da nəticəsində müəyyən elmi konstruksiyalar işlənib hazırlanır. Məsələn, dövlət orqanı  anlayışı əslində hər bir dövlət orqanına ayrı-ayrılıqda xas olan əlamətlərin ümumləşdirmməsi əsasında yaranmışdır. Bütün dövlət orqanlarının zəruri əlamətləri onların dövlət hakimiyətini həyata keçirməsi, normativ hüquqi aktlara əsasən dövlət tərəfindən yaradılması, vahid dövlət orqanları sistemində struktur vahidi kimi müəyyən yer tutmasıdır. Bunlar dövlət orqanlarının statusunu müəyyən edən əsas əlamətlərdir. Bu əlamətlərdən başqa, bütün dövlət orqanlarına xas olmayan və onların statusunu müəyyən etmək üçün əhəmiyyət kəsb etməyən digər əlamətlər istisna edilməklə əsas əlamətlərin ümumiləşdirilməsi nəticəsində dövlət orqanı anlayışı yaranır. Konstitusiya hüququnun ayrı-ayrı ünsürlərinin təhlilinə dair bilikləri sintez edərək biz bütövlükdə konstitusiya hüququ haqqında təsəvvürə malik oluruq.
3. Deduksiya-məntiqi əməliyyatın bir növüdür və ümumidən xüsusiyə getməyi, ümumi anlayışın əsasında məlum olmayan xüsusini tədqiq etməyi nəzərdə tutur. Belə ki, hüququn dərk edilməsini onun ümumi əlamətlərinin və ümumisistemli quruluşunun öyrənilməsindən başlayıb, sonra hüquqi sistemin daha iri struktur bölməsi kimi hüquq sahəsinin təhlilinə keçmək, bundan sonra isə hüquq yarımsahələrinin və institutlarının mühüm əlamət və xassələrini aşkar etmək və nəhayət, bu prosesi hüquq normasının və onun strukturunun tədqiqi ilə başa çatdırmaq olar. Məsələn, bütün hüquq pozuntuları  müəyyən ümumi əlamətlərə malikdir. Biz ümumidən xüsusiyə doğru fikir yürütməklə ilkin olaraq belə nəticəyə gəlirik ki, konstitusiya hüquq pozuntusu da hüquq pozuntusunun bir növü olduğundan ümumi hüquq pozuntusunun strukturu onda da əks olunmalıdır.
4. İnduksiya- deduksiyanın əksidir. Burada fikir xüsusidən ümumiyə doğru hərəkət edir. İnduksiyada ümumiləşdirmənin diapazonu daha geniş olur, insanların praktik fəaliyyəti  prosesində aparılan sadə-empirik müşahidələrin, ekserimentlərin nəticəsində ayrı-ayrı faktların ümumiləşdirilməsi fonunda yeni biliklər alınır.  İndikduksiya zamanı ayrı-ayrı növ xüsusi faktların əsasında gəldiyimiz nəticəni  həmin növdən olan bütün hadisələrə və ya predimentlərə şamil edirik. Məsələn, bir neçə konstitusion hüquq və azadlığın tədqiqindən belə nəticəyə gəlirik ki, bu hüquq və azadlıqlar həm əsas hüquq və azadlıqlardır, həm də ümumidir. Bu müddəa əsasında belə bir nəticəyə gəlirik ki, bu hüquq və azadlıqlar əsasdır. Əsas olmaqla yanaşı həm də ümumidir. Burada konkret olaraq iki hüququn cari qanunvericilikdə yerinin araşdırılmasından əldə etdiyimiz nəticəni o növdən olan bütün hüquq və azadlıqlara aid edirik.
5. Analogiya-  sözü sadəcə olaraq predmet və hadisələr arasındakı eyniyyəti ifadə edir. Anologiya yunancadan tərcümədə “oxşarlıq, uyğunluq” deməkdir.  Bu terminlə ilk dəfə yunan riyaziyyatçıları ədədlər arasındakı əlaqənin oxşarlıqlarını ifadə etmişlər. Bu  məntiqi əməliyyat  oxşarlığa əsaslanır. Burada bir neçə anlayış və ya kateqoriya arasındakı münasibət başqa bir obyekt  və ya anlayışlar arasındakı münasibətlərə köçürülür. Analogiya zamanı biz məlum olanın əsasında məlum olmayanlar haqqında müəyyən nəticəyə gəlirik. Bunu da qeyd etmək lazımdır ki, bu metodların hamısı çox zaman  birgə tətbiq olunur və onları bir-birindən ancaq şərti olaraq ayırmaq olar. Məsələn, bir halı analiz edərək gəldiyimiz nəticələri ümumiləşdiririk (sintez) və həmin kateqoriyadan olan bütün növ hadisələrə aid edirik (induksiya). 
6.  Müqayisə- bu metod ilə müxtəlif ölkələrin siyasi qurluşundakı oxşar münasibətləri tənzimləyən normalar sistemini müqayisə etməklə müvafik nəticələr almaq mümkündür. Bu metod müxtəlif konstitusion hüquqi reallıqların, normaların  oxşar və fərqli cəhətlərinin müəyyənləşdirməsinə əsaslanır. Məntiqi üsul kimi müqaayisə bir tərəfdən, tədqiq obyektlərində oxşar əlamətləri üzə çıxarmağa imkan verir, digər tərəfdən, onlar arasındakı fərqləri müəyyən edir. 
7.  Tarixi yanaşma-bu metod baş verən hadisələrin xronoloji ardıcıllığını izləməyə və onların baş vermə səbəblərindəki qanunauyğunluqları aşkara çıxarmağa əsaslanır. Xüsusilə də konstitusiya və ondan kənarda baş verən reallıqlar arasındakı münasibətlər öyrənilərkən bu metoddan istifadə olunur. Tarixi yanaşma metodu konstitusion qanunvericiliyin inkişafındakı təmayülləri aşkara çıxarmağa, onların səbəbini müəyyən etməyə, inkişafındakı varisliyi izləməyə praqnozlaşdırmaya kömək edir.
8.  Eksperiment- bu metoddanda istifadə olunur. Məsələn, Çində tez-tez eksperiment qaydasında qanunların qəbul edilməsindən istifadə olunur ki, bu yolla onların qüvvəsi yoxlanılsın və qəti redaksiyada qanun qəbul edilsin; bunun mümkünlüyü Fransa konstitusiyasına düzəlişlə 2003-cü ildən nəzərdə tutmuşdur. Lakin konstitusiya hüqunda eksperiment imkanı məhduddur. Məsələn, Mövcud parlamentə və ya hökumətə paralel olaraq  daha bir parlament və ya hökumumət yaratmaq mümkün deyildir. Ona görə də eksperiment metodu tətqiqatçılar tərəfindən fikrən, təxəyyüldə tətbiq olunur.
9. Doqmatik- formal məntiqi metoddur. Formal məntiqi metod normanın hüququ mənasının və məzmununun aydınlaşdırılması deməkdir.
Hüqui təfsir, moddelləşdirmə, müqayisəli hüquq metodlarındanda istifadə olunur. Onların köməyi ilə müxtəlif ölkələrin şəraitində bu və ya başqa konstitusiya-hüquq institutunun üstünlüklərini və çatışmazlıqlarını aşkara çıxarmaq mümkün olur.









N Ə T İ C Ə.
Azərbaycan Xalq Cümhuriyyətinin (1918-1920) mövcud olduğu dövrdə konstitusiya qəbul edilmədi. Azərbaycan SSR-nin konstitusiyaları(1921, 1925, 1937 və 1978) da sovet dövlət siyasətinə və ideologiyasına uyğunlaşdırılmış, formal “demokratizmi”  hər vasitə ilə əsaslandırmağa səy göstərilmişdir.
1995-ci ildə Azərbaycan Respublikası Konstitusiyasının qəbul edilməsi Azərbaycan dövlətçiliyi tarixində mühüm hadisə oldu. Konstitusiyanın konseptual prinsiplərini rəhbər tutaraq hüquqşünaslar dövlət və hüquq nəzəriyyəsi, Konstitusiya hüququ, Azərbaycanda demokratik hüquqi dövlətin formalaşması istiqamətində intensiv tədqiqatlar aparırlar.
Konstitusiya hüququ üzrə mütəxəsislər Azərbaycan Respublikası Konstitusiya Məhkəməsi haqqına qanun layihəsinin, Azərbaycan Respublikasının Milli Məclisinin reqlament layihəsinin. “Azərbaycan Respublikası Milli Məclisinin qanun və qərarların layihələrinin hazırlanması, təqdim olunması və baxılması qaydası haqqında” sənədin və s. hazırlanmasında bilavasitə iştirak etmiş, Azərbaycan Respublikası Milli Məclisindən, Prezident Aparatından, Ədliyyə Nazirliyindən, Daxili İşlər Nazirliyindən və digər qrumlardan daxil olan müxtəlif qanun layihələrinə dair təkliflər vermişlər.
İctimai müqavilə nəzəriyyəsi, vətəndaş cəmiyyətinin tarixi, vətəndaş cəmiyyətində şəxsiyyətin azadlığı prinsipi, keçid dövründə MDB ölkələrində konstitusiya çərçivəsində vətəndaş cəmiyyətinin formalaşması məsələləri tədqiq olunur.  
Hər bir ölkənin Konstitusiyası cəmiyyətin və dövlət quruluşunun əsaslarını müəyyən edən ictimai münasibətləri nizama salır. Bu münasibətlərdə, hər şeydən əvvəl, dövlətin keyfiyyət xarakteristikası: suverenliyi, idarəetmə forması, dövlət quruluşunun forması, dövlət hakimiyyətinin subyektləri, yəni cəmiyyətin siyasi sisteminin fəaliyyətinin ümumi əsasları öz əksini tapmışdır. İqtisadi sistemin əsasları yəni mülkiyyət formaları, azad sahibkarlığın  və bazar münasibətlərinin inkişafına təminat müəyyən edilmədən cəmiyyət həyat qabiliyyətli ola bilməz. Konstitusiya normaları ilə bu sahədə də dövlətin fəaliyyətinin əsas prinsipləri müəyyən edilmişdir.
Konstitusiyanı bilmək hər bir vətəndaş üçün  zərurət olsa da, o ilk növbədə hüquqşünaslar üçün daha vacibdir. Azərbaycan Respublikasının demokratik hüquqi dövlət quruculuğunun uğurları da xeyli dərəcədə onların konstitusiyanın mahiyyətini nə dərəcədə dərk etməsindən, onun mətnində ifadə edilmiş xalq iradəsini düzgün anlamasından asılıdır.
Konstitusiya-hüquqi tənzimləmənin predimenti və metodları haqqında təsəvvürə malik olduqdan sonra konstitusiya hüququna belə bir tərif vermək olar: “Konstitusiya hüququ milli hüququn aparıcı sahəsi olan, dövlətin quruluşunu, dövlət hakimiyyətini və yerli özünüidarəetmənin təşkilini, insan və dövlət arasında münasibətləri tənzimləyən hüquq normalar sitemidir.

